
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(৩১)



হার বিচ্ছেদে সাতিশয় দুঃখার্ণবে নিমগ্ন হইলেন।





টমের বিক্রয় শুনিয়া অন্বেষণার্থে জর্জ্জ শিলবাইয়ের গমন।




 টমের বিক্রীত হইবার সময়ে জর্জ্জ শিলবাই আবাসে না থাকাতে এ সমস্ত বিষয় কিছুই অবগত ছিলেন না, পরে যে দিন ক্রীতদাস ব্যবসায়ি টমকে লইয়া যায়, সেই দিবসে বাটীতে প্রত্যাগমন করত সকল বিবরণ অবগত হইলেন। এবং তৎক্ষণাৎ অশ্বারোহণ করিয়া তাহার অন্বেষণার্থে যাত্রা করিলেন, পরে কিয়দ্দূর গমন করিয়া টম যে শকটারোহণ করিয়া যাইতেছিল, সেই শকট নিকটবর্ত্তী হইলে তদুপরি লম্ফ প্রদান করত তাহার গলদেশ ধরিয়া বিস্তর বিলাপ করিয়া বলিতে লাগিল। হায়! মানব হইয়া মানব জাতিকে বিক্রয় করা কি লজ্জাকর, যে যাহাই বলুক, এ বিষয়টি অতিশয় ঘৃণাকর বলিতে হইবে, তাহাতে টম কহিলেন, হে প্রিয় জর্জ্জ! দাসেরা মানব বলিয়া পরিগণিত হয় না, ইহারা পশু অপেক্ষাও অধম, তন্নিবন্ধন এরূপ করিয়াছে, যাহাহইক এক্ষণে তোমার সহিত সাক্ষাৎ হওয়াতে পরম আহ্লাদিত হইলাম, যে হেতুক তোমার সহিত সাক্ষাৎ না করিয়া যাওয়াতে আমার বক্ষঃস্থল বিদীর্ণ হইতেছিল, অধুনা বিপুল সন্তোষ লাভ করিলাম। পরে টম একবার পদ সঞ্চালন করাতে জর্জ্জ শিলবাই দেখিলেন, যে

		 এই পাতা শেষ সম্পাদিত হয়েছে ০৭:২২টার সময়, ২৬ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

